
АҢЛАТМА

Закон проекты тарафыннан «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 431 статьясының 1 өлеше нигезендә кабул ителгән «Татарстан Республикасы муниципаль норматив хокукый актлары регистры турында» 2009 елның 9 февралендәге 14-ТРЗ номерлы Татарстан Республикасы Законына (алга таба – Регистр турындагы закон, регистр) үзгәрешләр кертү күздә тотыла.
Закон проекты Регистр турындагы законны куллану мониторингы нәтиҗәләре нигезендә эшләнгән, мониторинглау эше барышында Законның кайбер нигезләмәләрен актуальләштерү һәм камилләштерү кирәклеге ачыкланган.  
Үзгәрешләрнең бер өлеше Регистр турындагы закон нормаларын Россия Юстиция министрлыгының 2008 елның 19 декабрендәге «Муниципаль норматив хокукый актларның федераль регистрны алып бару буенча эшчәнлекне оештыру турында» 298 номерлы боерыгы белән расланган Муниципаль норматив хокукый актларның федераль регистрны алып бару методикасы (алга таба – Методика) нигезләмәләре белән килештерүгә юнәлтелгән.
Шулай итеп, Регистр турындагы законның 3 статьясының 2 өлешенең, 4, 41, статьяларының, 5 статьясының 2 өлешендәге җиденче абзацының формулировкалары үзгәрү Методиканың норматив характердагы барлык актлар да регистрга кертелергә тиеш түгел, ә юридик экспертиза регистрга кертелә торган барлык актларга карата да уздырылмый дигән нигезләмәләреннән килеп чыга. Шулай ук, Методика буенча, регистрга кертелгән муниципаль акт буенча аның законнарга һәм муниципаль берәмлек уставына каршы килүе турында өстәмә мәгълүматлар булмаса, регистрда әлеге муниципаль акт федераль законнарга, Россия Федерациясе субъекты законнарына һәм муниципаль берәмлек уставына туры килә дигән язма теркәлә. 
Моннан тыш закон проекты мәгълүматларны регистрга кертүнең тулылыгын һәм үз вакытында башкарылуын тәэмин итүгә юнәлдерелгән нигезләмәләрне дә күздә тота. 
Закон проекты тарафыннан муниципаль актлар белән бер үк вакытта чыганаклар турындагы һәм аларны рәсми бастырып чыгару (халыкка җиткерү) даталары турындагы мәгълүматларны бер үк вакытта юллау турындагы гомуми кагыйдәне билгеләү тәкъдим ителә. Бу муниципаль актны регистрга керткән чакта аның турында тулырак мәгълүмат булдыруны тәэмин итәргә, шулай ук Татарстан Республикасы Юстиция министрлыгы (алга таба – министрлык) белгечләре тарафыннан операцияләрне кабат кабат башкару мәҗбүриятеннән котылырга ярдәм итәр иде. 
Җирле үзидарә органнарының регистрга кертү өчен муниципаль актлар турындагы өстәмә мәгълүматларны бирү буенча вазыйфаларын үз вакытында үтәмәүләре фактларын булдырмау максатыннан, закон проекты тарафыннан Законның 4 статьясына мондый мәгълүматларны бирү срокларын билгеләүне күздә тотучы үзгәрешләр кертелә. 
Җирле үзидарә органнарының муниципаль норматив хокукый актларны һәм алар турындагы мәгълүматларны бирүләре муниципалитетлар һәм министрлыкларның нәтиҗәлелек һәм куркынычсызлыкның замана таләпләренә җавап бирә торган оператив мәгълүмати хезмәттәшлеген тәэмин итә торган  электрон документлар әйләнеше системасын кулланып гамәлгә ашырылуы шулай ук  закон проекты тарафыннан ныгытыла. 
Шулай итеп, закон проекты регистрны формалаштыру процессларын оптимальләштерү, аның тулылыгын һәм үз вакытында тутырылуын тәэмин итү, һәм, гомумән алганда, регистрны министрлык штатын арттырмыйча һәм Татарстан Республикасы бюджетыннан өстәмә чыгымнарсыз гына алып бару буенча эшчәнлек нәтиҗәлелеген күтәрү мөмкинлеген бирә. 

